
A U R K I B I D E A

A SAILA:

Foru lege proiektuak:

—Foru Legea, Nafarroako administrazio publikoen montepioetako funtzionarioen klase pasiboen pentsioak

gaurkotzen dituena. Osoko Bilkurak onetsia (3. or.).

B SAILA:

Foru lege proposamenak:

—Foru Legea, Osasunari buruzko azaroaren 23ko 10/1990 Foru Legea aldatzekoa. Osoko Bilkurak onetsia

(5. or.).

—Foru Lege proposamena, Antsoaingo abortu-klinika Foruaren kontrakoa deklaratzen duena. Izapidetzeko

onartzea (7. or.).

—Foru Lege proposamena, mendekotasun egoeran dauden pertsonak etxean egon ahal izateko laguntza eko-

nomikoei buruzkoa. Osoko Bilkurak aintzat ez hartua (7. or.).

—Foru Lege proposamena, Terrorismoaren Biktimei Laguntzeko apirilaren 28ko 9/2010 Foru Legea alda-

tzen duena. Osoko Bilkurak aintzat ez hartua (7. or.).

E SAILA:

Jabeldurak, mozioak eta adierazpen politikoak:

—Lege proposamena, Prozedura Zibileko urtarrilaren 7ko 1/2000 Legea aldatzen duena. Osoko Bilkurak

aintzat ez hartua (8. or.).

G SAILA:

Txostenak, deialdiak eta Parlamentuko informazioa:

—Erabakia. Horren bidez, Nafarroako Gobernua premiatzen da muntako neurrietan sakon dezan, emakume-

en aurkako indarkeriarekin lotutako politika integraleei dagokienez. Osoko Bilkurak onetsia (9. or.).

—Erabakia. Horren bidez, Nafarroako Parlamentuak berresten du babesa ematen diela Aezkoan eta Erronka-

rin oihan-biomasako plantak ezartzeko ekimenei. Osoko Bilkurak onetsia (10. or.).

—Erabakia. Horren bidez, Nafarroako Gobernua premiatzen da pliken sistema erabil dezan oposizio guztie-

tan. Osoko Bilkurak onetsia (10. or.).

—Erabakia, zeinaren bidez Nafarroako Parlamentuak Espainiako Gobernua premiatzen baitu Gardentasunari

buruzko Lege proiektuan tresnak jaso ditzan jakite aldera nola banatzen den Erregeak Estatuko Aurrekon-

tu Orokorretatik jasotzen duen zenbatekoa. Osoko Bilkurak onetsia (11. or.).

—Erabakia. Horren bidez, Nafarroako Parlamentuak adierazten du Giza Eskubide eta Herritartasunerako

Hezkuntzaren gaia kentzearen aurkako iritzia. Osoko Bilkurak onetsia (12. or.).

—Erabakia. Horren bidez, Espainiako Gobernua premiatzen da bideak ireki ditzan ETAren amaiera modu

eraginkor eta frogagarrian ahalbidetzeko. Osoko Bilkurak onetsia (12. or.).

—Erabakia, zeinaren bidez Nafarroako Gobernua premiatzen baita espetxe arloko laguntza-hitzarmen indar-

duna berritu eta gaurkotu dezan. Osoko Bilkurak onetsia (13. or.).

—Erabakia. Horren bidez, Nafarroako Gobernua premiatzen da hezkuntza inklusiboaren, 0-3 zikloa hezkun-

tza arlokoa izatearen eta “Hiritartasunerako hezkuntza” irakasgaia ematearen alde egin dezan. Osoko Bil-

kurak onetsia (14. or.).

—Mozioa. Horren bidez, Nafarroako Berdintasunerako eta Familiarako Institutua premiatzen da gurasoekin

indarkeria erabiltzen duten seme-alaben kasuez ardura dadin. Osoko Bilkurak bazter utzia (14. or.).

—Mozioa. Horren bidez, Nafarroako Gobernua premiatzen da exiji dezan euskal preso politikoen eskubide-

ak errespeta daitezela. Osoko Bilkurak bazter utzia (15. or.).

—Mozioa. Horren bidez, Espainiako Gobernua premiatzen da egungo Giza Eskubide eta Herritartasunerako

Hezkuntzaren ikasgaia manten dezan. Osoko Bilkurak bazter utzia (15. or.).

—Mozioa. Horren bidez, Nafarroako Gobernua premiatzen da Sozietateen gaineko Zerga alda dezan. Osoko

Bilkurak bazter utzia (15. or.).

—Mozioa. Horren bidez, Nafarroako Gobernua premiatzen da eskola-kontzentrazioko ikastetxeak dituzten

udalei ordain diezazkien zentro horien funtzionamendura bideratzen dituzten zenbatekoak. Hezkuntza

Batzordeak bazter utzia (16. or.).

—Mozioa. Horren bidez, Nafarroako Gobernua premiatzen da manten dezan Urdiain-Altsasuko industrial-

deko udalez gaindiko proiektu sektorialaren garapena. Landa Garapen, Industria, Enplegu eta Ingurumen

Batzordeak bazter utzia (16. or.).

—Adierazpen instituzionala, zeinaren bidez Nafarroako Parlamentuak aitortzen baitu Xaloa Telebista heda-

bide finkatua, onartua eta beharrezkoa dela eta eginkizun sozial garrantzitsua betetzen duela. Eledunen

Batzarrak onetsia (16. or.).

—Adierazpen instituzionala, zeinaren bidez Nafarroako Parlamentuak berresten baitu lan erreformaren

aurka dagoela. Eledunen Batzarrak onetsia (17. or.).

—Lan-taldea, aztertzeko Nafarroan 1936ko biktimei ematen zaien arretaren egungo egoera, eta biktima hori-

ei laguntza, ordaina, oroimena eta justizia emateko neurriak bideratzeko. Lehendakaritzako, Administra-

zio Publikoetako eta Barneko Batzordeak onetsia (18. or.).

—Hezkuntzaren arloan euskarari dagokionez egitekoak liratekeen lege-aldaketak aztertzeko lan-taldea. 

Hezkuntza Batzordeak bazter utzia (18. or.).

—Lan-taldea, Nafarroako Parlamentuko parlamentari kopurua finkatzeko egun erabiltzen diren irizpide erre-

alak eta egungo ordezkari kopuruaren balizko murrizketa aztertzekoa. Foru Araubideko Batzordeak bazter

utzia (19. or.).

A saila:
FORU LEGE PROIEKTUAK

Foru Legea, Nafarroako administrazio publikoen montepioetako funtzio-

narioen klase pasiboen pentsioak gaurkotzen dituena.

OSOKO BILKURAK ONETSIA

Nafarroako Parlamentuak, 2012ko martxoaren
22an egindako Osoko Bilkuran, Nafarroako admi-
nistrazio publikoen montepioetako funtzionarioen
klase pasiboen pentsioak gaurkotzen dituen Foru
Legea onetsi zuen.

Legebiltzarreko Erregelamenduko 146. artiku-
luan ezarritakoa betez, argitara dadin agindu da.

Iruñean, 2012ko martxoaren 23an

Lehendakaria: Alberto Catalán Higueras

Nafarroako administrazio publikoen

montepioetako funtzionarioen

klase pasiboen pentsioak gaurkotzen

dituen Foru Legea

ZIOEN AZALPENA

Nafarroako Administrazio Publikoen montepio-
etako funtzionarioen eskubide pasiboen araubide
iragankorrari buruzko martxoaren 5eko 10/2003
Foru Legearen 25.2 artikuluak ezartzen duenez,
pentsioen zenbatekoa urtero gaurkotuko da Nafa-
rroako aurrekontu orokorrei buruzko foru legeak
ekitaldi ekonomiko bakoitzerako ezartzen duen
portzentajean. Nolanahi ere, kontuan hartuta
Gizarte Segurantzaren sistemako pentsioei buruz-
ko lege aurreikuspen falta, Nafarroako 2012ko
Aurrekontu Orokorrei buruzko abenduaren 28ko
19/2011 Foru Legean ez zen arautu aipatutako
pentsioak gaurkotzea.

Ondoren, Defizit publikoa murrizteko aurrekon-
tu, zerga eta finantza arloko premiazko neurrien
gaineko abenduaren 30eko 20/2011 Errege Lege
Dekretuak 100eko 1eko igoera ezarr i zuen
2012rako, sektore publikoko pentsio guztiei aplika-
tu beharrekoa, bai Gizarte Segurantzakoei bai
Estatuko klase pasiboetakoei.

Hori dela eta, bidezkoa da foru lege bat ones-
tea, gaurkotze hori Nafarroako Administrazio

Publikoetako montepioetako klase pasiboen pen-
tsioei nola aplikatu jasoko duena. Igoera horietatik
kanpo geldituko dira alargun eta zurztasun pen-
tsioen gutxieneko zenbatekoak, indarreko araudi-
ak lanbide arteko gutxieneko soldataren arabera
ezartzen baititu. Era berean ezarri da, pentsio
publikoen arloko indarreko araudia aplikatuz, pen-
tsioak ez direla gaurkotuko Gizarte Segurantzaren
sistemako kotizazioko pentsioetarako ezartzen
den urteko gehieneko zenbatekoa gainditzen
badute, bakarrik edo onuradun berberak jasotako
beste pentsio publikoekin batera.

Artikulu bakarra. Nafarroako Administrazio
Publikoen montepioetako funtzionarioen klase
pasiboen pentsioak gaurkotzea.

1. 2012ko urtarrilaren 1etik aurrerako ondorioe-
kin, Nafarroako Administrazio Publikoen montepio-
etako funtzionarioen klase pasiboen pentsioei,
indarreko araudiaren arabera gaurkotzeko eskubi-
dea dutenei, 100eko 1eko igoera ezarriko zaie,
2011erako ezarritako zenbatekoen aldean.

2. Aurrekoa ezarriagatik ere, alargun eta zurz-
tasun pentsioen gutxieneko zenbatekoak honako
hauetan ezarritakoaren menpe egonen dira: Nafa-
rroako Administrazio publikoen montepioetako fun-
tzionarioen eskubide pasiboen araubide iraganko-
rrari buruzko martxoaren 5eko 10/2003 Foru
Legearen 25. artikuluaren 5. idatz-zatian, eta
Nafarroako 2012ko Aurrekontu Orokorrei buruzko
abenduaren 28ko 19/2011 Foru Legearen 9. arti-
kuluaren 6. eta 7. idatz-zatietan.

3. Pentsio publikoen arloko indarreko araudiak
aplikatuta, gaurkotzea ez zaie aplikatuko pentsio-
ei, egun onartuta daudenei nahiz, Nafarroako
Administrazio Publikoen montepioetako funtziona-
rioen eskubide pasiboen araubide iragankorrari
buruzko martxoaren 5eko 10/2003 Foru Legean
aurreikusitakoaren aurretik indarra zuen eskubide
pasiboen sistemarekin bat, gero batean onartuko
direnei, baldin eta Gizarte Segurantzaren sistema-



ko kotizazioko pentsioetarako ezartzen den urteko
gehieneko zenbatekoa gainditzen badute, bakarrik
edo onuradun berberak jasotako beste pentsio
publikoekin batera.

Azken xedapenetan lehena. Erregelamendu
bidezko garapena.

Nafarroako Gobernuari ahalmena ematen zaio
foru lege hau aplikatu eta garatzeko behar diren

xedapen guztiak eman ditzan.

Azken xedapenetan bigarrena. Indarra har-
tzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra, eta ondorio ekonomikoak, berriz, atzeratu eta
2012ko urtarrilaren 1ean hasiko dira.

B saila:
FORU LEGE PROPOSAMENAK

Foru Legea, Osasunari buruzko azaroaren 23ko 10/1990 Foru Legea alda-

tzekoa.

OSOKO BILKURAK ONETSIA

Nafarroako Parlamentuak, 2012ko martxoaren
22an egindako Osoko Bilkuran, Osasunari buruz-
ko azaroaren 23ko 10/1990 Foru Legea aldatzeko
Foru Legea onetsi zuen.

Legebiltzarreko Erregelamenduko 146. artiku-
luan ezarritakoa betez, argitara dadin agindu da.

Iruñean, 2012ko martxoaren 23an

Lehendakaria: Alberto Catalán Higueras

Osasunari buruzko azaroaren 23ko

10/1990 Foru Legea aldatzeko

Foru Legea

ZIOEN AZALPENA

Gure foru erkidegoko osasun zerbitzu publikoa
pixkanaka bilakatzen joan da, halako moduz non
toki entitateek arlo horretako eskumenak uzten
joan diren eta eskumen horiek Nafarroako Gober-
nuak hartu dituen. Bera da ahalmen handiena
duena baliabide pertsonalei eta materialei dagoki-
enez, eta populazioaren premia guztiak asetzen
dituen lurralde-ezarpena ere badu, bai oinarrizko
osasun laguntzan, bai laguntza espezializatuan,
berehalakotasunez eta zerbitzuak eskatzen duen
berme zientifikoarekin.

Testuinguru horretan, oraindik ere hondarreko
udal zerbitzu batzuei eusten zaie (oinarrizko osa-
sun laguntzako taldeen eskura dauden udal kon-
tsultategien irautea ezertan kendu gabe), hain
zuzen ere hiru kasutan: Tafalla, Orkoien eta Berri-
ozar. Azken urte hauetan horiek diru-laguntzak
jaso izan dituzte Osasunbidea-Nafarroako Osasun
Zerbitzuaren aurrekontuen kargura.

Tafallari dagokionez, udalak, baliabide berekie-
kin, udal zerbitzu terapeutikoa eskaini izan du.
Berriozarrek, bere aldetik, ginekologia, familia-
plangintza eta emakumearen laguntzarako udal
zerbitzua eman izan du, eta Orkoienek, berriz,

familia-orientazioko eta sexu-hezkuntzako udal
zerbitzua.

Nafarroako Aurrekontu Orokorrei buruzko
abenduaren 29ko 19/2000 Foru Legeko laugarren
xedapen gehigarriak baimena eman zion Nafarro-
ako Gobernuari Foru Komunitateko Administrazio-
aren plantillan sar zitzan Tafallako Zerbitzu Tera-
peutikoko funtzionario eta lan-kontratudun langile
finkoak, herri horretako udalarekin ados jarrita.

2001eko azaroaren 30ean, akordio bat sinatu
zuten Tafallako alkateak eta Osasunbidea-Nafarro-
ako Osasun Zerbitzuko zuzendari kudeatzaileak,
udal zerbitzu terapeutikoko plantilla Administrazio-
aren plantillan sartzeko. Langileen sartze hori ez
da gauzatu.

2012rako Nafarroako Aurrekontu Orokorretan,
ez da inongo zenbatekorik aurreikusi zerbitzu hori-
ek diruz laguntzen jarraitzeko. Hala eta guztiz ere,
oraindik ere badaude zerbitzu horiek artatzen
dituzten udal langileak. Toki entitateek zerbitzu
horiek finantzatzeko dagoen zailtasunak, eta, bes-
talde, zerbitzuak Osasunbidea-Nafarroako Osa-
sun Zerbitzuko osasun langileekin batera emate-
ak, beharrezko egiten dute langile hor iek
erakunde autonomoan sartzea, bera izan dadin
haiek bere kargu hartzen dituena, zerbitzua ema-
ten jarraitze aldera.

Hori guztia dela eta, Nafarroako Parlamentuak
Osasunari buruzko azaroaren 23ko 10/1990 Foru
Legea aldatzeko foru lege hau onesten du.

Artikulu bakarra. Osasunari buruzko azaroa-
ren 23ko 10/1990 Foru Legeari xedapen gehigarri
bat eranstea, hamabigarrena, honako hitzez hitze-
ko testuarekin:

“Hamabigarren xedapen gehigarria. Osasunbi-
dea-Nafarroako Osasun Zerbitzuak udaletako
osasun zerbitzuak bere gain hartzea.



1. Osasunbidea-Nafarroako Osasun Zerbitzuak
honako zerbitzuak hartzen ditu bere gain:

– Tafallako Udalaren zerbitzu terapeutikoa.

– Berriozarko Udalaren ginekologia, familia
plangintza eta emakumearen zerbitzua.

– Orkoiengo Udalaren familia arretarako eta
sexu hezkuntzarako zerbitzua.

2. Zerbitzu horiek hartzeak berarekin ekarriko

du eranskinean zehazten diren bitarteko pertsona-
lak –eta ez bestelakorik– eskualdatzea.

3. Pertsona horiek Nafarroako Foru Komunita-
teko Administrazioaren plantillan sartuko dira, toki
entitatean zeukaten araubide juridiko berean.

Azken xedapen bakarra. Indarra hartzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

ERANSKINA 

Honako pertsona hauek sartuko dira  

Foru Komunitateko Administrazioaren plantillan: 

Izena Jatorria Araubidea Lanpostua Maila 

Josefa Izaskun Lasarte Sagastibeltza Berriozar Lan-kontratupekoa Gizarte-langilea B 

Rosa Marcotegui Mendinueta Berriozar Lan-kontratupekoa Klinikako laguntzailea D 

Inmaculada Zabalza Fernández Tafalla Funtzionarioa Psikomotrizista B 

Carmen Heras Romero Tafalla Funtzionarioa Logopeda B 

Ana Isabel Lacasa Pernaut Tafalla Lan-kontratupekoa Logopeda B 

María Josefa Rodríguez Pérez Orkoien Lan-kontratupekoa Teknikari espezialista C 

Mara Dolores Quel Alzueta Orkoien Lan-kontratupekoa Osasun hezitzailea C 

Foru Lege proposamena, Antsoaingo abortu-klinika Foruaren kontrakoa

deklaratzen duena.

IZAPIDETZEKO ONARTZEA

Nafarroako Parlamentuko Mahaiak, 2012ko
martxoaren 26an egindako bilkuran, erabaki hau
hartu zuen, besteak beste:

Nafarroako Foru Eraentza Berrezarri eta Hobe-
tzeari buruzko Lege Organikoaren 19.2 artikuluak
aitortzen duen herriaren legegintza-ekimena era-
biliz eta martxoaren 25eko 3/1985 Foru Legearen
babesean, Antsoaingo abortu-klinika Foruaren
kontrakoa deklaratzen duen Foru Lege proposa-
mena aurkeztu du Nafarroako Parlamentuan
batzorde sustatzaile batek, zeinaren ordezkaria
Nieves Ciprés Aznar andrea baita.

Ikusita Legebiltzarreko Zerbitzu Juridikoek iza-
pidetzeari buruz egindako txostena, aipatu Foru

Legearen 5. eta 7. artikuluekin eta Erregelamendu-
aren 149.1 artikuluan xedatutakoarekin bat, Eledu-
nen Batzarrari entzun ondoren, hona ERABAKIA:

1. Izapidetzeko onartzea Antsoaingo abortu-kli-
nika Foruaren kontrakoa deklaratzen duen Foru
Lege proposamena, Nieves Ciprés Aznar andrea
ordezkari duen Batzorde Sustatzaile batek egina.

2. Erabaki hau Nafarroako Parlamentuko Aldiz-
kari Ofizialean argitara dadin agintzea.

Iruñean, 2012ko martxoaren 27an

Lehendakaria: Alberto Catalán Higueras

Foru Lege proposamena, Terrorismoaren Biktimei Laguntzeko apirilaren

28ko 9/2010 Foru Legea aldatzen duena.

OSOKO BILKURAK AINTZAT EZ HARTUA

Legebiltzarrak, 2012ko martxoaren 22an egin-
dako Osoko Bilkuran, erabaki zuen aintzat ez har-
tzea Ana Beltrán Villalba andreak aurkeztutako
Foru Lege proposamena, Terrorismoaren Biktimei
Laguntzeko apirilaren 28ko 9/2010 Foru Legea
aldatzen duena.

Proposamen hori 2012ko otsailaren 10eko 15.
Nafarroako Parlamentuko Aldizkari Ofizialean argi-
taratu zen.

Iruñean, 2012ko martxoaren 23an

Lehendakaria: Alberto Catalán Higueras

Foru Lege proposamena, mendekotasun egoeran dauden pertsonak etxean

egon ahal izateko laguntza ekonomikoei buruzkoa.

OSOKO BILKURAK AINTZAT EZ HARTUA

Legebiltzarrak, 2012ko martxoaren 22an egin-
dako Osoko Bilkuran, erabaki zuen aintzat ez har-
tzea Izquierda-Ezkerra parlamentu-taldeak aurkez-
tutako Foru Lege proposamena, mendekotasun
egoeran dauden pertsonak etxean egon ahal iza-
teko laguntza ekonomikoei buruzkoa.

Proposamen hori 2012ko otsailaren 10eko 15.
Nafarroako Parlamentuko Aldizkari Ofizialean argi-
taratu zen.

Iruñean, 2012ko martxoaren 23an

Lehendakaria: Alberto Catalán Higueras

Lege proposamena, Prozedura Zibileko urtarrilaren 7ko 1/2000 Legea

aldatzen duena.

OSOKO BILKURAK AINTZAT EZ HARTUA

Legebiltzarrak, 2012ko martxoaren 22an egin-

dako Osoko Bilkuran, erabaki zuen aintzat ez har-

tzea Nafarroa Bai parlamentu-taldeak aurkeztuta-

ko Lege proposamena, Prozedura Zibileko

urtarrilaren 7ko 1/2000 Legea aldatzen duena.

Proposamen hori 2012ko otsailaren 10eko 15.
Nafarroako Parlamentuko Aldizkari Ofizialean argi-
taratu zen.

Iruñean, 2012ko martxoaren 23an

Lehendakaria: Alberto Catalán Higueras

C saila:
BESTELAKO PROPOSAMENAK

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Gobernua premiatzen da muntako

neurrietan sakon dezan, emakumeen aurkako indarkeriarekin lotuta-

ko politika integraleei dagokienez.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 22an egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da muntako
neurrietan sakon dezan, emakumeen aurkako
indarkeriarekin lotutako politika integraleei dagoki-
enez”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 23an

Lehendakaria: Alberto Catalán Higueras

Erabakia. Horren bidez, Nafarroako

Gobernua premiatzen da muntako

neurrietan sakon dezan, emakumeen

aurkako indarkeriarekin lotutako

politika integraleei dagokienez

Nafarroako Parlamentuak Nafarroako Gober-
nua premiatzen du munta handiko neurrietan
sakon dezan emakumeen aurkako indarkeriaren
arloko politika integralari dagokionez, eta hartara
areagotu ditzan hezkuntza arloan ezarritako pre-
bentzio-neurriak, eraso-osteko laguntza-neurriak
eta are gizarte-erantzuneko balizko neurriak.

Nafarroako Parlamentuak Nafarroako Gober-
nua premiatzen du bere eskumenek bide ematen
dioten neurrian konpromisoa har dezan politika
aktibo, integral eta koordinatu bat garatzeko, hala-
ko moduan non agerian jarriko baita hitzetatik
ekintzetara igarotzeko behin betiko urrats bat egin
izana.

Erabakia. Horren bidez, Nafarroako Parlamentuak berresten du babesa

ematen diela Aezkoan eta Erronkarin oihan-biomasako plantak ezar-

tzeko ekimenei.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 22an egindako bileran, ondo-
ko erabakia onetsi zuen: “Erabakia. Horren bidez,
Nafarroako Parlamentuak berresten du babesa
ematen diela Aezkoan eta Erronkarin oihan-bio-
masako plantak ezartzeko ekimenei”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 23an

Lehendakaria: Alberto Catalán Higueras

Erabakia. Horren bidez, Nafarroako

Parlamentuak berresten du babesa

ematen diela Aezkoan eta Erronkarin

oihan-biomasako plantak ezartzeko

ekimenei

1. Nafarroako Parlamentuak bere babesa
berresten die Aezkoako eta Erronkariko toki entita-
teek beren ibarretan oihan-biomasako planta bana
ezartzeko sortu eta sustatutako ekimenei.

2. Nafarroako Parlamentuak Nafarroako
Gobernua premiatzen du, egin beharreko jarduke-
ta guztiak egin ditzan, 2012an oihan-biomasako
proiektuak Erronkariko eta Aezkoako ibarretan
gauzatze aldera.

Erabakia. Horren bidez, Nafarroako Gobernua premiatzen da pliken siste-

ma erabil dezan oposizio guztietan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 22an egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da pliken siste-
ma erabil dezan oposizio guztietan”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 23an

Lehendakaria: Alberto Catalán Higueras

Erabakia. Horren bidez, Nafarroako

Gobernua premiatzen da pliken siste-

ma erabil dezan oposizio guztietan

Nafarroako Parlamentuak Nafarroako Gober-
nua premiatzen du pliken sistema erabil dezan
funtzio publikoan sartzeko oposizio-deialdi guztie-
tan, oposizio-egileen anonimotasuna ziurtatze
aldera.

Erabakia, zeinaren bidez Nafarroako Parlamentuak Espainiako Gobernua

premiatzen baitu Gardentasunari buruzko Lege proiektuan tresnak

jaso ditzan jakite aldera nola banatzen den Erregeak Estatuko Aurre-

kontu Orokorretatik jasotzen duen zenbatekoa.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 23an egindako bileran, ondo-
ko erabakia onetsi zuen: “Erabakia. Horren bidez,
Nafarroako Parlamentuak Espainiako Gobernua
premiatzen du Gardentasunari buruzko Lege pro-
iektuan tresnak jaso ditzan jakite aldera nola
banatzen den Erregeak Estatuko Aurrekontu Oro-
korretatik jasotzen duen zenbatekoa”. Horren jato-
rria da Txema Mauleón Etxeberria jaunak aurkez-
tutako mozio bat, 2011ko abenduaren 23ko 41.
Nafarroako Parlamentuko Aldizkari Ofizialean argi-
taratua.

Legebiltzarreko Erregelamenduko 114. artiku-
lan ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 23an

Lehendakaria: Alberto Catalán Higueras

Erabakia, zeinaren bidez Nafarroako

Parlamentuak Espainiako Gobernua

premiatzen baitu Gardentasunari

buruzko Lege proiektuan tresnak

jaso ditzan jakite aldera nola bana-

tzen den Erregeak Estatuko Aurre-

kontu Orokorretatik jasotzen duen

zenbatekoa.

Nafarroako Parlamentuak Espainiako Gober-
nua premiatzen du egoki diren lege-tresna guztiak
jaso ditzan Gardentasunari buruz prestatzen ari
den lege proiektuan, jakite aldera:

1. Estatuko Aurrekontu Orokorren kargura Erre-
geak bere familia eta etxea mantentze aldera jaso-
tako dirua nola banatzen duen, errentak eta solda-
tak barne.

2. Errege-etxeko kide bakoitzaren ondarea,
edozein sozietatetan izan ditzaketen akzioak
barne. 3. Errege-etxeko kide bakoitzaren diru-
sarrerak eta errentak, horien jatorria eta zer jardu-
erari zor zaizkion.

4. Errege-etxeko kideek zer kargu dituzten
GKE-etan, patronatuetan eta abar.

5. Errege-etxeko kideek edo Ondare Naziona-
lak zer opari jaso dituzten, opari horien erabilera
eta gozamena haiei badagokie.

Erabakia. Horren bidez, Nafarroako Parlamentuak adierazten du Giza

Eskubide eta Herritartasunerako Hezkuntzaren gaia kentzearen aur-

kako iritzia.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 23an egindako bileran, ondo-
ko erabakia onetsi zuen: “Erabakia. Horren bidez,
Nafarroako Parlamentuak adierazten du giza
eskubide eta Herritartasunerako Hezkuntzaren
gaia kentzearen aurkako iritzia”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 23an

Lehendakaria: Alberto Catalán Higueras

Erabakia. Horren bidez, Nafarroako

Parlamentuak adierazten du giza

eskubide eta Herritartasunerako

Hezkuntzaren gaia kentzearen aurka-

ko iritzia

1.- Nafarroako Parlamentuak adierazten du
Giza Eskubide eta Herritartasunerako Hezkuntza
arloa eta ikasgaia Lehen Hezkuntzako eta Biga-
rren Hezkuntzako curriculumetik kentzearen aurka
dagoela, eta Gobernu zentralari manten dezala
eskatzen dio.

2. Nafarroako Parlamentuak Nafarroako
Gobernua premiatzen du Giza Eskubide eta Herri-
tartasunerako Hezkuntza arloa eta ikasgaia Lehen
Hezkuntzako eta Bigarren Hezkuntzako curriculu-
mean mantentzearen alde ager dadin.

3. Nafarroako Parlamentuak Nafarroako
Gobernua premiatzen du Giza Eskubide eta Herri-
tartasunerako Hezkuntza arloa eta ikasgaia Lehen
Hezkuntzako eta Bigarren Hezkuntzako curriculu-
mean mantentzearen aldeko defentsa aktiboa
egin dezan Gobernu zentralaren aurrean.

Erabakia. Horren bidez, Espainiako Gobernua premiatzen da bideak ireki

ditzan ETAren amaiera modu eraginkor eta frogagarrian ahalbidetzeko.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 23an egindako bileran, ondo-
ko erabakia onetsi zuen: “Erabakia. Horren bidez,
Espainiako Gobernua premiatzen da bideak ireki
ditzan ETAren amaiera modu eraginkor eta froga-
garrian ahalbidetzeko”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 23an

Lehendakaria: Alberto Catalán Higueras

Erabakia. Horren bidez, Espainiako

Gobernua premiatzen da bideak ireki

ditzan ETAren amaiera modu eragin-

kor eta frogagarrian ahalbidetzeko

1. Nafarroako Parlamentuak egiaztatzen du
ETAk jarduera terroristaren behin betiko amaierari
buruz eginiko iragarpena, urriaren 20koa, gizarte-
ak terrorismoaren aurka eta askatasunen alde egi-
niko mobilizazioaren ondorioa dela, bai eta hona-
koen ondorioa ere: indar politikoen batasuna,
terrorismoaren biktimen lan eredugarria, Zuzenbi-
deko Estatuak legearen aplikazioan izandako

irmotasuna, segurtasun indar eta kidegoen jardue-
ra eta nazioarteko lankidetza. Hori guztia ETA era-
kunde terroristaren aurka demokraziak lortutako
garaipenaren ebidentziarik onena da.

2. Nafarroako Parlamentuak Espainiako Gober-
nua premiatzen du Nafarroako Gobernuarekiko eta
Nafarroako indar demokratikoekiko elkarrizketari
euts diezaion, eta ekintza-batasunik handiena
susta dezan, helburu hauekin:

a) ETAri exijitzea behin betiko eta baldintzarik
gabe desegin dadin.

b) terrorismoaren biktimekiko konpromisoa
indartzea, oroimena eta egia zaintzeko, duintasu-

na aldezteko eta indarkeria terrorista pairatu duten
pertsona guztiei justizia egiteko.

c) Zuzenbideko Estatuaren oinarri diren printzi-
pio eta balioen gainean eraikitako bizikidetasun
sozialaren aldeko ahaleginak babestea.

3. Nafarroako Parlamentuak Espainiako Gober-
nua premiatzen du legea zorrotz betetzea zaindu
dezan eta, kasua bada, antolamendu juridikoaren
aurkako jokabide oro jazar dezan, arreta berezia
eskainiz printzipio demokratikoen, oinarrizko esku-
bide eta askatasunen eta herritarren bizikidetasun
baketsuaren defentsari.

Erabakia, zeinaren bidez Nafarroako Gobernua premiatzen baita espetxe

arloko laguntza-hitzarmen indarduna berritu eta gaurkotu dezan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 22an egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da espetxe arlo-
ko laguntza-hitzarmen indarduna berritu eta gaur-
kotu dezan”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 23an

Lehendakaria: Alberto Catalán Higueras

Erabakia, zeinaren bidez Nafarroako

Gobernua premiatzen baita espetxe

arloko laguntza-hitzarmen indarduna

berritu eta gaurkotu dezan

1. Nafarroako Parlamentuak Nafarroako Gober-
nua premiatzen du berritu eta gaurkotu dezan,
behin-behinekoz eta Foruaren Hobekuntzako
58.1.a artikuluan ezarritako eskumenak jaso eta
eskualdatu arte, Nafarroan preso daudenei lagun-
tzeko eta haientzako zenbait prestazio eta zerbitzu
–kultura, prestakuntza, osasun nahiz gizarte arlo-
koak– diruz laguntzeko hitzarmena.

2. Nafarroako Parlamentuak Nafarroako
Gobernua premiatzen du Estatuari exiji diezaion
Barne Ministerioaren eta Nafarroako Gobernuaren
arteko Asmoen Protokoloa, Nafarroan espetxea
eraikitzeari buruzkoa, betetzea, eta, akordio horre-
tan ezarritakoarekin bat, espetxeak 504 presoren-
tzako tokia izan dezan.

Erabakia. Horren bidez, Nafarroako Gobernua premiatzen da hezkuntza

inklusiboaren, 0-3 zikloa hezkuntza arlokoa izatearen eta “Hiritartasu-

nerako hezkuntza” irakasgaia ematearen alde egin dezan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko martxoaren 22an egindako bileran, ondo-
ko erabakia onetsi zuen: “Erabakia. Horren bidez,
Nafarroako Gobernua premiatzen da hezkuntza
inklusiboaren, 0-3 zikloa hezkuntza arlokoa izate-
aren eta “Hiritartasunerako hezkuntza” irakasgaia
ematearen alde egin dezan”.

Legebiltzarreko Erregelamenduko 114. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2012ko martxoaren 23an

Lehendakaria: Alberto Catalán Higueras

Erabakia. Horren bidez, Nafarroako

Gobernua premiatzen da hezkuntza

inklusiboaren, 0-3 zikloa hezkuntza

arlokoa izatearen eta “Hiritartasune-

rako hezkuntza” irakasgaia ematea-

ren alde egin dezan

1. Nafarroako Parlamentuak Nafarroako Gober-
nua premiatzen du hezkuntza-sistemaren errefor-
mari buruz egiten diren negoziazioetan, OCDEren
orientabideei jarraikiz, defenda ditzan Haur Hez-
kuntzako 0tik 3 urtera bitarteko zikloaren hezkun-
tza-izaera, ikasleen banatze goiztiarrik eza eta
hezkuntza inklusiboa.

2. Nafarroako Parlamentuak Nafarroako
Gobernua premiatzen du defenda dezan Lehen
Hezkuntzako eta Bigarren Hezkuntzako curriculu-
metan sartzea "Hiritartasunerako hezkuntza" ikas-
gaia eta curriculum-arloa, gaur egun den moduan;
alegia, curriculum-arlo gisa eta, horrenbestez, ino-
lako doktrinamendurik gabe "Hiritartasunerako
hezkuntza" ikasgaiko irakasleen aldetik.

Mozioa. Horren bidez, Nafarroako Berdintasunerako eta Familiarako Ins-

titutua premiatzen da gurasoekin indarkeria erabiltzen duten seme-

alaben kasuez ardura dadin.

OSOKO BILKURAK BAZTER UTZIA

Nafarroako Parlamentuko Parlamentu Talde

Popularrak  ondoko mozioa aurkeztu zuen:

“Mozioa. Horren bidez, Nafarroako Berdintasune-

rako eta Familiarako Institutua premiatzen da

gurasoekin indarkeria erabiltzen duten seme-ala-

ben kasuez ardura dadin”.

Legebiltzarrak, 2012ko martxoaren 22an egin-
dako Osoko Bilkuran, erabaki zuen aurkeztutako
mozioa baztertzea. Mozio hori 2011ko azaroaren
25eko 34. Nafarroako Parlamentuko Aldizkari Ofi-
zialean argitaratu zen.

Iruñean, 2012ko martxoaren 23an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da exiji dezan

euskal preso politikoen eskubideak errespeta daitezela.

OSOKO BILKURAK BAZTER UTZIA

Bildu-Nafarroa parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da exiji dezan
euskal preso politikoen eskubideak errespeta dai-
tezela”.

Legebiltzarrak, 2012ko martxoaren 22an egin-
dako Osoko Bilkuran, erabaki zuen aurkeztutako

mozioa baztertzea. Mozio hori 2012ko urtarrilaren
2ko 3. Nafarroako Parlamentuko Aldizkari Ofiziale-
an argitaratu zen.

Iruñean, 2012ko martxoaren 23an

Lehendakaria: Alberto Catalán Higueras

Mozioa. Horren bidez, Espainiako Gobernua premiatzen da egungo Giza

Eskubide eta Herritartasunerako Hezkuntzaren ikasgaia manten

dezan.

OSOKO BILKURAK BAZTER UTZIA

Socialistas de Navarra parlamentu taldeak
ondoko mozioa aurkeztu zuen: “Mozioa. Horren
bidez, Espainiako Gobernua premiatzen da egun-
go Giza Eskubide eta Herritartasunerako Hezkun-
tzaren ikasgaia manten dezan”.

Legebiltzarrak, 2012ko martxoaren 23an egin-
dako Osoko Bilkuran, erabaki zuen aurkeztutako

mozioa baztertzea. Mozio hori 2012ko martxoaren
2ko 22. Nafarroako Parlamentuko Aldizkari Ofizia-
lean argitaratu zen.

Iruñean, 2012ko martxoaren 23an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da Sozietateen

gaineko Zerga alda dezan.

OSOKO BILKURAK BAZTER UTZIA

Bildu-Nafarroa parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da Sozietateen
gaineko Zerga alda dezan”.

Legebiltzarrak, 2012ko martxoaren 23an egin-
dako Osoko Bilkuran, erabaki zuen aurkeztutako

mozioa baztertzea. Mozio hori 2012ko martxoare-
en 21eko 28. Nafarroako Parlamentuko Aldizkari
Ofizialean argitaratu zen.

Iruñean, 2012ko martxoaren 23an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da eskola-kon-

tzentrazioko ikastetxeak dituzten udalei ordain diezazkien zentro hori-

en funtzionamendura bideratzen dituzten zenbatekoak.

HEZKUNTZA BATZORDEAK BAZTER UTZIA

Izquierda-Ezkerra parlamentu taldeak ondoko

mozioa aurkeztu zuen: “Mozioa. Horren bidez,

Nafarroako Gobernua premiatzen da eskola-kon-

tzentrazioko ikastetxeak dituzten udalei ordain die-

zazkien zentro horien funtzionamendura bidera-

tzen dituzten zenbatekoak”.

Legebiltzarreko Hezkuntza Batzordeak, 2012ko
martxoaren 27an egindako Osoko Bilkuran, eraba-
ki zuen aurkeztutako mozioa baztertzea. Mozio
hori 2012ko martxoaren 16ko 26. Nafarroako Par-
lamentuko Aldizkari Ofizialean argitaratu zen.

Iruñean, 2012ko martxoaren 28an

Lehendakaria: Alberto Catalán Higueras

Mozioa. Horren bidez, Nafarroako Gobernua premiatzen da manten

dezan Urdiain-Altsasuko industrialdeko udalez gaindiko proiektu sek-

torialaren garapena.

LANDA GARAPEN, INDUSTRIA, ENPLEGU ETA INGURUMEN BATZORDEAK BAZTER UTZIA

Izquierda-Ezkerra parlamentu taldeak ondoko
mozioa aurkeztu zuen: “Mozioa. Horren bidez,
Nafarroako Gobernua premiatzen da manten
dezan Urdiain-Altsasuko industrialdeko udalez
gaindiko proiektu sektorialaren garapena”.

Legebiltzarreko Landa Garapen, Industria,
Enplegu eta Ingurumen Batzordeak, 2012ko mar-

txoaren 22an egindako Osoko Bilkuran, erabaki
zuen aurkeztutako mozioa baztertzea. Mozio hori
2012ko martxoaren 16ko 26. Nafarroako Parla-
mentuko Aldizkari Ofizialean argitaratu zen.

Iruñean, 2012ko martxoaren 28an

Lehendakaria: Alberto Catalán Higueras

Adierazpen instituzionala, zeinaren bidez Nafarroako Parlamentuak aitor-

tzen baitu Xaloa Telebista hedabide finkatua, onartua eta beharrezkoa

dela eta eginkizun sozial garrantzitsua betetzen duela.

ELEDUNEN BATZARRAK ONETSIA

2012ko martxoaren 26an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

“1. Nafarroako Parlamentuak aitor tzen du
Xaloa Telebista hedabide finkatua, onartua eta
beharrezkoa dela eta eginkizun sozial garrantzi-
tsua betetzen duela.

2. Nafarroako Parlamentuak bere kezka adie-
razten du Nafarroako iparraldeko barrutietan ez
dagoelako LTDren bidez emititzeko lizentziarik,
eta bere konpromisoa adierazten du Espainiako
Gobernuari beharrizan horren berri emateko, ego-
era hori zuzentze aldera.”

Iruñean, 2012ko martxoaren 26an

Lehendakaria: Alberto Catalán Higueras

Adierazpen instituzionala, zeinaren bidez Nafarroako Parlamentuak

berresten baitu lan erreformaren aurka dagoela.

ELEDUNEN BATZARRAK ONETSIA

2012ko martxoaren 26an egindako bilkuran,
Nafarroako Parlamentuko Eledunen Batzarrak
ondoko adierazpena onetsi zuen:

Nafarroako Parlamentuak berresten du, PPren
Gobernuak onetsi eta une honetan Diputatuen
Kongresuan izapidetzen ari den lan-erreformaren
aurka sindikatuek martxoaren 29rako deitu duten
greba orokorraren aurrean, lan-erreforma horren
aurka dagoela. Halaber, konbentzituta dagoenez
herritarren eskubideen aurkako erasorik handiena

dela  eta ez duela balioko enplegua sortzeko, Par-
lamentuak adierazten du martxoaren 29ko greba-
deialdia egiteko arrazoiak ulertu eta bere egiten
dituela, eta uste du garrantzitsua dela Foru Komu-
nitateko herritarrek parte har dezaten lege horren
aurka sindikatuek egiten dituzten deialdietan,
legea bidegabea, eragingabea eta alferrikakoa
baita.

Iruñean, 2012ko martxoaren 26an

Lehendakaria: Alberto Catalán Higueras

G saila:
TXOSTENAK, DEIALDIAK ETA PARLAMENTUKO INFORMAZIOA

Hezkuntzaren arloan euskarari dagokionez egitekoak liratekeen lege-alda-

ketak aztertzeko lan-taldea.

HEZKUNTZA BATZORDEAK BAZTER UTZIA

2012ko martxoaren 27an, Hezkuntza Batzorde-
ak baztertu egin zuen Izquierda-Ezkerra parla-
mentu-taldeak eginiko proposamena, hezkuntza-
ren ar loan euskarar i dagokionez egitekoak
liratekeen lege-aldaketak aztertzeko lan-talde bat
sortzekoa.

Iruñean, 2012ko martxoaren 28an

Lehendakaria: Alberto Catalán Higueras

Lan-taldea, aztertzeko Nafarroan 1936ko biktimei ematen zaien arretaren

egungo egoera, eta biktima horiei laguntza, ordaina, oroimena eta jus-

tizia emateko neurriak bideratzeko.

LEHENDAKARITZAKO,ADMINISTRAZIO PUBLIKOETAKO ETA BARNEKO BATZORDEAK ONETSIA

Legebiltzarreko Erregelamenduaren 114. arti-
kuluan ezarritakoa betez, agintzen da Nafarroako
Parlamentuko Aldizkari Ofizialean argitara dadin
lan-talde bat sortzeko erabakia, aztertzeko Nafa-
rroan 1936ko biktimei ematen zaien arretaren
egungo egoera, eta biktima horiei laguntza, ordai-
na, oroimena eta justizia emateko neurriak bidera-
tzeko. Erabaki hau Nafarroako Parlamentuko
Lehendakaritzako, Administrazio Publikoetako eta
Barneko Batzordeak onetsi zuen, 2012ko martxo-
aren 28an egindako bilkuran. Hona testua:

“1. Lehendakaritzako, Administrazio Publikoeta-
ko eta Barneko Batzordean lan-talde bat eratzen
da, aztertzeko Nafarroan 1936ko biktimei ematen
zaien arretaren egungo egoera, eta biktima horiei
laguntza, ordaina, oroimena eta justizia emateko
neurriak bideratzeko.

2. Erabaki hau Legebiltzarreko Mahaiara jaki-
naraztea, aipatu lan-taldearen osaerari eta eratze-
ari buruz behar dena xeda dezan.

Iruñean, 2012ko martxoaren 28an

Lehendakaria: Alberto Catalán Higueras

Lan-taldea, Nafarroako Parlamentuko parlamentari kopurua finkatzeko

egun erabiltzen diren irizpide errealak eta egungo ordezkari kopurua-

ren balizko murrizketa aztertzekoa.

FORU ARAUBIDEKO BATZORDEAK BAZTER UTZIA

2012ko martxoaren 28an, Foru Araubideko
Batzordeak baztertu egin zuen Eloy Villanueva
Cruz jaunak lan-talde bat sortzeko eginiko propo-
samena, Nafarroako Parlamentuko parlamentari
kopurua finkatzeko egun erabiltzen diren irizpide

errealak eta egungo ordezkari kopuruaren balizko
murrizketa aztertzekoa.

Iruñean, 2012ko martxoaren 29an

Lehendakaria: Alberto Catalán Higueras

